
Pinerluttulerinermik inatsit tunngavigalugu aalajangiineq
naapertorlugu Kalaallit Nunaanni inuit tarnikkut nappaatilinnut
immikkoortortami unitsinnegarsimasut pillugit nalunaarut

Kalaallit Nunaanni pinerluttulerinermik inatsimmi 8 263 a naapertorlugu, tak. inatsit nr. 306, 30
april 2008-meersoq, inatsit nr. 735, 25. juni 2014-imeersukkut allanngortinnegartumi makku
aalajangersarnegarput:

8 1. Inatsit una atuuppoq inunnut eqgartuussivimmi aalajangiineq naapertorlugu Kalaallit
Nunaanni tarnikkut nappaatilinnut immikkoortortami unitsinnegarsimasunut, Kalaallit Nunaanni
pinerluttulerineq pillugu inatsimmi § 157 imaluunniit Kalaallit Nunaanni eqgartuussisarneq pillugu
inatsimmi 8 361 imaluunniit 8 436, imm. 3 naapertorlugit aalajangiiffigineqgartunut.

8 2. Kiffaanngissusiiagaaneq pillugu Inatsisartut inatsisaanni aalajangersakkat aamma tarnikkut
nappaatilinnik katsorsaasarnermi allatut pinngitsaaliisarneq pillugu aalajangersakkat kiisalu inatsit
naapertorlugu peqqussusiani aalajangersakkat taamaagataanik malinnegassapput inunnut 8 1-imi
taaneqgartunut. Tamannali atuutsissanngilag inatsimmi 8§ 5-11, 8§ 17, § 18, § 31, imm. 2 aamma 3-
mi aamma pinngitsaaliissummik unitsitaanissamik, pinngitsaaliissummik tigummigallagaanissamik,
uninnganerup kingorna utertitaanissamik aamma pinngitsaaliissummik malittarinegarnissamik
aalajangiinerit eqgarsaatigalugit naammagittaalliuutegarsinnaaneq egqartuussivinnilu
misilinnegarsinnaaneq pillugit kapitali 11-mi aalajangersakkani.

Imm. 2. Katsorsartittunik siunnersuisarneq pillugu inatsimmi kapitali 9-mi aalajangersakkat
taamaallaat atuutsissapput, pinegartoq Kalaallit Nunaanni pinerluttulerinermik inatsimmi § 163
malillugu pinegartoq eqqartuussinermi tamatumalu kingorna ikiortegartinneganngippat.

8§ 3. Nalunaarut una atuutilersinnegarpoq ullog 1. juli 2014.

